PANORAMA

Euskal Herria: hobetzen jarraitu

zken urteotan gero eta
A kezka handiagoa dago

euskal literaturan irakur-
leen kopuruagatik, eskolaren on-
dorengo urteetan galtzen diren
irakurleengatik edo irakurle be-
rriak harrapatzeagatik.

Azken urte honetan euskal
haur eta gazte literaturaren pa-
norama ez da gehiegi aldatu
aurrekoetakoekin parekatuz ge-
ro; hala ere, baikor egotera ani-
matzen gaituzten aldaketak 1zan-
da ere geldiune batean gabiltzala
ematen du. Eta hori ez bakarrik
argitalpenetan (eta hauen tirada)
baita sorkuntza mailan ere. Ez
da belaunaldi aldaketarik ikus-
ten idazleen artean; ilustratzai-
leen kasuan, aldiz, egoera bi-
zlagoa da, 1zen berriak, estilo
berriak eta bizitasun handigoa
nabari baita.

Aurkezpen etsigarri samar
honen ondoan, baina, adierazi
behar dugu azken urte honetan
zenbait lan interesgarri argita-
ratu direla eta gure egileetako
batzuek arrakasta handia izan
dutela.

Irakurleak behar ditugu

Bi urtean behin Gremio de
Editores de Euskadi-Euskadiko
Editoreen Elkartea delakoak ira-
kurzaletasunaren eta liburu eros-
keten inguruko azterketa egiten
dute Euskal Autonomi Erkide-
goan. Fidagarritasun handiko la-
na da (% 95etik gorakoa) eta 14
urtetik gorako biztanleei buruz-
koa da. 2008 urtean aurkeztuta-
ko txostenean oso datu interes-
garriak ageri dira; esaterako,
biztanleen % 27,4k dio inoiz ez
duela ezer irakurtzen, % 14,6k,
aldiz, ia inoiz ez dutela egiten;
% 5,3k hiru hilabetean behin edo
irakurtzen duela eta % 9,9k hile-
an behin. Hots, jende gehienak
edo ez du irakurtzen edo oso gut-

x1 rakurri ohi du. Izan ere inoiz
irakurtzen ez dutenek eta urtean
bost liburu baino gutxiago ira-
kurtzen dutenek batuta biztanle-
riaren % 64,9 osatzen dute.

14-24 urte bitarteko gazteen
datuei erreparatuta, aldiz, egoera
baikorragoa da; hauen artean
% 68,lek egunero irakurtzen
duela dio, gehien irakurtzen duen
adin tartea delarik. Eta irakurt-
zen dutenari buruz galdetuta ira-
kurritakoaren % 80,6 literatura
dela esan dute.

Gazteen artean guztiek ira-
kurtzen dute gazteleraz eta
% 59,6k dio euskaraz ere egiten
duela. Zergatik irakurri duten
galdetuta, % 63k atseginagatik,
nahi zutelako egin dutela dio, eta
% 377k, aldiz, ikasketengatik.

Erosketa tasari buruz, berriz,
% 45,2k testu liburuak ez ziren
bestelako liburuak erosi zituen
aurreko urtean eta % 48,6k ez

ELENA ODRIOZOLA, ILUNORDUAK ETA ARGILAURDENAK, ELKAR, 2007,

zuen erosi irakurritako azken li-
burua (utzi egin zioten % 20,2r1,
oparitu % 15,11, liburutegitik
hartu zuen % 6,4k, eta abar).

Editoreen Elkarteak eginiko
azterketa honetan bada 10-13 ur-
te bitarteko haurrei buruzko atal
bat eta bertan, beste kontu bat-
zuen artean, aipatzen da hauek
urtero bataz beste 10,7 liburu
irakurtzen dituztela nahiz eta er-
diak onartu urtean ez duela lau
liburu baino gehiago irakurtzen.
Azken hauen parean, ordeaz,
haurren % 27.8k dio 13 liburu
edo gehiago irakurtzen dituela
urtero.

10-13 urteko haur hauek nor-
malean gazteleraz irakurtzen
dute (% 96,3k) eta euskaraz
(% 61,8k, nesken kasuan euska-
razko irakurketa % 67,6ra igot-
zen da eta mutilenetan, aldiz,
% 55,5era jaisten). Derrigorrez,
behartuta irakurtzen dituzten li-

buruak guztien % 26a dira adin
tarte honetan.

Egia da Editoreen Elkarteak
eginitko txosten honen datuek
baikorrak izatera animatzen gai-
tuztela, batik bat duela bi urteko
txostenarekin parekatuz gero,
oraingoak datu hobeak baitira.
Baina jaiotze tasaren jaitsierak,
eskoletan testu liburuak uzteko
politika berriak eta bizirik dau-
den haur eta gazte literatura libu-
ruen kopuru gero eta handiagoak
krisi sentsazioa sortarazi dute,
edo argitalpen murrizketa bat bai
behintzat.

Sentsazio hau bi ekintzetan
gutxienez islatu da; alde batetik
argitaraldien aldetik gero eta
indar handiagoz esaten ari da
irakurleak berreskuratu behar
ditugula edo irakurle berriak era-
karri. Inaki Aldekoak, Erein ar-
gitaletxekoak, Durangoko azo-
kan honako komentario hau egin

zuen: «Durango oso ongi dago,
baina irakurleak behar ditugu»;
esaldi horrek kritiko, argitaraldi
eta ikertzaile askoren ustea la-
burbiltzen du.

Gaur egun euskal literaturaren
sistema 1noiz baino hobeto dago;
instituzioak, kritika, argitaletxe-
en produkzioa, egileak —idazle,
itzultzaile eta ilustratzaileak—...
kalitateko produktua lortzen ari
dira, baina bada sistemaren alde
bat huts egiten ar1 dena: irakurle-
ena. Horixe da, hain zuzen, eus-
kal literatura sistemaren alderik
ahulena, indartzen saiatu behar
duguna.

Beste aldetik, arestiko sentsa-
zioa liburuen tirada gero eta mu-
rritzagoan ere islatzen da. Joan
Mari Torrealdik urtero-urtero
egin ohi du euskal liburugintza-
ren inguruko azterketa, eta azken
urtean azterketa horien ondorioz
30 urte liburugintzan (Jakin) li-
burua plazaratu du. Liburu guz-
tiz beharrezkoa euskal liburu-
gintzaren egoera eta historia
ezagutu nahi duenarentzat eta
etorkizunaz gogoeta egin nahi
duenarentzat ere. Haur eta Gazte
Literaturari buruzko datuei erre-
paratuta ikus dezakegu 70eko
hamarkadan liburuen bataz bes-
teko tirada 3.900 izan ohi zela,
orain, berriz, 1.900ekoa da no-
bedadeen kasuetan eta 2000tik
1000ra (baita 500era ere) be-
rrargitalpenetan. Hots, errenta-
garritasunaren mugan; hortik
beherako tiradak ez baitira

errentagarriak, eta beraz, ezingo
ziren egin.

[rakurle berriak bilatu behar
1zateak eta tiraden murrizpenak
eragina dute argitaletxeetan eta
hauek produzitzen duten lanean;
izan ere gero eta kalitate handia-
goa behar baita eta, horrekin ba-
tera, eskaintza osatzeko produk-
tu berriak bilatzen hasi dira.

Hutsuneak betetzen

Hainbat urte pasatu dira eus-
karaz sorturiko albumik argitara-
tu gabe, orain, berriz, 2007ko
hondarretan Etxepari sariari eta
Pamiela eta Faktoria K de Libros
argitaletxeen elkarlanari esker
Gerlari handia (Pamiela) plaza-
ratu da. Laura Sagastumek egini-
ko kritikan, album honi buruz
zera zioen, komedia edo drama
moduan irakur zitekeela zenbait
irakurketa maila baitzituen eta
euskal HGLn «hutsuneak betet-
zen» laguntzen zuela.

Etxepare diru-laguntza euska-
raz sorturiko albumak bultzatze-
ko eratu zen eta Pello Anorgak
idatzi eta Jokin Mitxelenak ilus-
traturiko lehen argitalpen honen
ondoren bigarren deialdiko ira-
bazleak Iraia Okina ilustratzailea
eta Joxan Ormazabal idazle eza-
guna i1zan dira. 2008 urte amaie-
ra aldera plazaratuko da album
berria bildumari jarraipena ema-
nez eta bi argitaletxeek elkarre-
kin lan eginik euskal haur lite-

raturako hutsune garrantzit-
suenetariko bat betetzen lagun
dezaten.

Sorkuntza lan hasi berri ho-
rren ondoan itzulpenak 1zan dira
albumen euskal merkatua osatu
dutenak. Horrela Jean-Philippe
Arrou-Vignod, Odile Weulersse
eta Rébecca Dautremer, Jeanette
Randerath eta Imke Sonnichsen
edo Koos Meinderts bezalako
idazle eta ilustratzaileen lanak
plazaratu dira Ttarttalo, Ibaiza-
bal edo Alberdania argitaletxee-
tan haur txikientzako eskaintza
ugarituz.

Horiei guztiei gehitu behar
zaie argitaletxe berri baten sorre-
ra, Ikasmina, SM taldearen bai-
takoa. Etxe honek lehendik zuen
Baporea indartzeaz gain haur
txikientzako liburu interesgarri
eta bitxia kaleratu du: Munstroen
ipuinak (Ikasmina), irakurtzeko,
ulertzeko eta jolas egiteko libu-
rua.

Historia txiki bat

Etxepare diru-laguntzarekin
batera urtean zehar 1zan dira he-
men aipatzeko moduko zenbait
sari euskal HGLn. Alde bate-
tik dugu Miren Agur Meabek
idatzitako Urtebete itsasargian
(Elkar) lana. Gerra zibilean ko-
katuriko nobela ederra dugu
Meaberen hau, eta idazleak be-
rak zioenaren arabera «Historiaz
hitz egiteko historia txiki bat be-

har nuen». Eta hain zuzen ha-
mahiru urteko mutiko baten his-
toria txikia da liburuan kontat-
zen zaiguna, urtebetean zehar,
1936tik 1937ra, nola aldatzen
den bere bizitza eta bere ingurua
ere.

Historia ez baina istorio txi-
kiez osaturik dago azken Lizardi
saria. Anekdotak (Pamiela) Ru-
ben Ruizek idatzitako liburu
ederrean minimalismoa nabari
da, narrazio sintetikoak, euskal
haur literaturan hainbeste arra-
kasta lortu duen joera. Zortzi ur-
teko neskato bat, Ane, dugu li-
buruko hogeita hamar istorioen
narratzailea, bera 1zango da pro-
tagonista gehienetan eta umore
kutsua darie zenbait istoriori. Li-
zardi saria eskuratu zuen liburu
honek testuagatik baina horri,
kasu honetan, gehitu behar diogu
Eider Eibarren lan aparta 1lus-
trazio iradokitzaile eta ederrez
cuskal haur eta gazte literatu-
rako liburu guztiz interesgarria
bilakatuz Anekdotak hau.

Alpatzekoa da ere Aitor Ara-
naren Hilezkorrak (Ikasmina),
Baporea saria eskuratu zuen no-
bela hau zientzia fikziozkoa du-
gu eta xxv. mendean hilezkor
izateaz nekaturik dagoen gizar-
teaz mintzo zaigu. Zientzialari
batzuk hiltzeko genearen bila
arituko dira ikaslea harrapatzen
duen lan honetan. Bitxia da gure
artean hain ugaria ez den genero
honek nolako arrakasta duen Ba-
porea sarian, izan ere egile ho-

nek berak duela urte batzuk es-
kuratu baitzuen saria (Azken gu-
rasoak lanarekin) eta Manu Lo-
pezek ere gauza bera (Gogoa
lege), biak ere zientzia fikziozko
lanak 1zanik. Hilezkorrak lan ho-
nekin hasiera eman diote Ikas-
mina argitaletxekoek bere ibilbi-
dear1 euskaraz lehendik SM
etxeak egiten zituen lanak indar-
tuz eta proiektu berriei ekinez.
Azkenik, Gasteizko udaletxe-
ak duela urte batzuk eratu zuen
saria bat euskaraturiko haur eta
gazte literaturako liburu onenei
emateko. Azken urte honetan
honako hauek izan dira itzulpe-
nagatik saria jaso duten obrak
eta itzultzaileak: Monsieur
Ibrahim et les fleurs du Coran
(/brahim jauna eta koranaren lo-

' Zazpi pertsonaia
istorio bila

Yolanda Arrieta Malaxetxebarria

reak) Patxi Zubizarretak euska-
ratua gazte literatura arloan eta
Was ist das fiir ein Ldarm? (Zer
da zalaparta hau?, Lola Erkizia-
ren eta Inazio Mugikaren artean
itzulita.

Garai honetan banaturiko sari
guztien irabazleak nahiko ezagu-
nak dira gure letretan eta ez da
egon 1dazle berriren ekarpenik,
alde horretatik, gure literaturara.
Are gehiago, oso gutxi dira eus-
kal 1dazle berriak eta susmoa dut
belaunaldi berririk ez ote dagoen
1dazleen artean, bai ordea ilus-
tratzaileenean. Azken hauetako
batzuk berriak eta 0so interesga-
rriak dira, hor daude, esaterako
arestian aipaturiko Iraia Okina
edo Eider Eibar, Aitziber Alon-
sO... eta horiekin batera baita

gure lurraldetik kanpo gero eta
arrakasta eta onarpen handiagoa
lortzen ari diren Elena Odriozo-
la edo Mikel Valverde, esatera-
ko, edo gure artean lan aparta
egiten jarraitzen duten Anton
Olariaga, Jon Zabaleta, Agurtza-
ne Villate, eta abar.

Haur literatura

Aurten ere denetarik egon da
euskal haur literaturan. Didaktis-
motik oso hurbil dauden lanak,
itzulpenak (aipatzekoa da arlo
honetan Aitor Aranak eginiko la-
na Ibaizabal argitaletxeko liburu
eta sail osoak euskaratzen), bil-
duma berriak... Ez dugu hemen
urte osoko produkzioaren azter-

keta zehatza egingo baina saia-
tuko gara arlo garrantzitsuenak
aipatzen. Horrela aipatu behar
da Ibaizabal argitaletxeak kale-
raturiko sail berri bat: «Okery.
Estetika berri batekin, azalean
nahiz erabilitako letra tipoan,
sail honek lau liburu berri eskai-
ni dizkigu, hauen artean nabar-
mentzekoak dira Yolanda Arrie-
tak idatzi eta Aitziber Alonsok
tlustraturiko Qinutsik jauregian
Ipuina, herri ipuinen kutsua duen
kontakizuna; eta Zer izango naiz
handitan? Yolanda Alzolak, gure
artean telebista aurkezle moduan
ere ezaguna denak, 1datzi eta oso
era berezian ilustraturiko libu-
rua.

Beste alde batetik Aizkorri ar-
gitaletxek aldatu egin du bere
bildumen diseinua eta zenbait
lan interesgarri argitaratu. Hauen
artean aipa daitezke Gurasoek
estu, Manu Lopezek idatzi eta
Agurtzane Villatek ilustratua,
Jenio gaiztoa, Pello Anorga eta
Jokin Mitxelenaren artean egina
edo Jonasen azken liburua, Adio,
Jonas, Igerabidek idatzi eta Mi-
kel Valverdek ilustraturikoa. Ira-
kur maila altuago dutenentzat,
berriz, Bizi, Bizitxo! (Imanol Az-
kuek idatzia eta Eider Eibarren
1lustrazioekin) eta Zazpi pertso-
naia istorio bila (Yolanda Arrie-
tak idatzi eta Aitziber Alonsok
tlustraturiko lana) aipa daitezke
narratzaile ugarien aldetik duten
aberastasunagatik.

Patx1 Zubizarretak Pantaleon
elurrezko panpina bitxiaren bi-
garren liburua eskaini digu Jokin
Mitxelenaren ilustrazioez lagun-
duta. Oraingo honetan Amazo-
nia aldera abiatuko da panpina
bere lagunekin batera. Pantaleon
badoa (Pamiela), abenturazko

ipuina baino gehiago da, gure gi-
zartearen hondamena salatzen
duen literatur obra ere badelako.
Era beran, Zubizarretaren zen-
bait lan erdaratu dira azken garai
honetan, eta azpimarratzekoak
dira Usoa, hegan etorri zen nes-
kato haren liburua Edelvives et-
xeak plazaratu izana; Usoa, lle-
gaste por el aire, eta batik bat,
Guardar el secreto (Anaya) libu-
ru zoragarria.

Beste 1dazle batzuek ere ikusi
1zan dituzte bere lanak erdaratu-
rik, horrela Mariasun Landak,
Igerabidek, eta abarrek jarraitu
dute aurreko urteetan bezala be-
re lanak erdaraz ere plazaratzen,
eta horiekin batera beste idazle
batzuek, hala nola Xabier Men-
digurenek bere Gurpil gainean
nabil (Giltza) lanarekin.

Juan Kruz Igerabidek, bestal-
de, Olentzeroren inguruko ipuin
berri bat plazaratu du, Olentze-
roren malutak (Elkar), sail berri
bat osatzen joateko asmoarekin.
Atxagak, berriz, kanpoan egon-
da azken urte honetan, Astakilo-
en bilduma berrargitaratua ikusi
ahal izan du Berria egunkariare-
kin batera eginiko promozio
bat zela medio. Hizkera aldetik
gaurkotuta —eta aldaketa txiki
batzuk sartuta— eta, batez ere,
Jokin Mitxelenaren irudi berriz
osaturik aurkeztu zaigun bildu-
ma honek balio 1zan du astea-
suarraren lan horiek berreskurat-
zeko.

JON ZABALETA, IZUGARRIAK, PAMIELA, 2008.

Haurre1 zuzenduriko beste lan
batzuk ere plazaratu izan dira az-
ken urte honetan, hor ditugu,
esaterako Aitor Arana (Lagun
berezi bat, Ibaizabal), J. Osoro
(Jara Bartzelonan, Zubia), Arra-
te Egana (7Txita more txikia,
Erein), J. Arratibel (lzugarriak,
Pamiela), A. Urkiza (Ondarroa-
ko piraten abentura berriak,
Ibaizabal), A. Kazabon, I. Zubel-
dia, Txiliku, J. M. Iturralde, P.
Aristi, J. Ormazabal eta beste
1dazle batzuen ekarpena. Horien
guztien ondoan aipatzekoak dira
Katixa Agirreren Paularen sei-
garren atzamarra (Elkar) ipuina,
errealismo fantastikoaren ildo-
tik; edo Leire Bilbaoren Komu-
nean galtzen naiz (Elkar), poeti-
kotasun handia duen ipuina eta
idazle honen bigarren lana hau-
rrentzat. Bitxia eta interesgarria
da Zarzanik gabeko oihan bate-
an (Erein) lana ere; Mikel Agi-
rregomezkortak 1datzi eta Gas-
ton Majarenasek ilustratu duen
ipuin honetako protagonistak,
gainera, Elmer koloretako ele-
fantea ekartzen digu gogora.

Narratibaz aparte bestelako
generoen ekarpena nahiko mu-
rritza 1zan da azken hilabeteotan.
Aipatzekoak dira Ruben Ruizen
Sekretuak belarriva (Aizkorri)
poema liburua, Elena Odriozo-
lak ederki 1lustratua, eta Oz-eko
aztiaren inguruko antzerki adap-
taketa bat: Oz-eko Aztia (Erein),
Jasone Turumbayk egina. Hauxe

izan da argitaratu den antzerki
lan bakarra, aurreko urteetako
goranzko joera hautsiz.

Gazteentzako liburuetan, be-
rriz, badira bi poema liburu: Hi-
riko baratzean (Pamiela) Jabi
Santa Cruzek zenbait urteta-
ko hutsunea hautsiz argitaratzen
duen bigarren lana, eta /lunor-
duak eta argilaurdenak (Elkar),
azken urteotako poema libururik
interesgarrienetariko bat, Joxan-
tonio Ormazabalek 1datzi eta he-
riotzaz, maitasunaz, bizitzaz ar
dena oso modu liriko eta lortuan.

Oso lortuak eta landuak dira
ere azken urteko itzulpen lan
gehienak, eta horrela Gabriela
Keselman, Tot1 Martinez de Le-
zea, Ana Maria Machado, Ane
Fine, Cornelia Funke, Dennis
Whelehan, Jordi Sierra 1 Fabra
eta beste batzuen lanak euskaraz
ikusteko aukera 1zan dugu. Bai
eta zenbait idazlan klasiko, hala
nola Xose Neira Vilas 1dazle ga-
liziarraren Txorimalo kutuna
(Elkar) edo Altxor uhartea (El-
kar), Maria Garikanok eginiko
itzulpena hainbat urte pasa on-
doren edizio zainduan berresku-
ratu den lan aparta.

[tzulpen lan horien ondoan
izan dira euskaratu diren sail
osoak, hala nola Ibaizabal argita-
letxeak plazaraturiko Munstroa
eta Igela Rose Impey eta Russell
Aytoren artean eginikoa, Serafin
arkumeren ipuinak Tai-Marc Le
Thanhek 1datzia eta Reébecca

Dautremer-ek ilustratua, Errega-
liz taldea Patricia Schroder-ena
edo Arte ikertzaileak Bjorn Sor-
tlandek idatzi eta Trond Brede-
senek 1lustraturikoa. Horiekin
batera dugu, baita ere, Ttarttalo
etxeak argitaraturiko Betiko kla-
sikoak, 1dazlan klasikoen hau-
rrentzako adaptazioak plazarat-
zen dituen bilduma.

Gazte literatura

Haur literaturan bezala gazte
literaturan ere argitalpen ugari
egon dira azken hilabete haue-
tan. Hauetako asko itzulpenak
izan dira (P. Siiskind, R. Alcan-
tara, G. Lienas, P. Maestro, E.
Schmitt, J. Madrid edo M. Mor-
purgoren lanak euskaratuta ikus-
teko aukera izan dugu) eta sor-
kuntza lanen artean aipa daiteke
Juan Kruz Igerabideren Bagda-
deko aurpegiak (Erein), gaur
egungo Irak eta antzinako Pert-
siaren historiak eta gerrak nahas-
ten dituen nobela hunkigarri eta
landua. Bi historia, bi estilo, bi
narratzaile (bata lehen pertsonan
kontatua, bestea hirugarren oro-
jakilea), gertakari eta gogoeta
ugariren konbinaketa... tradizioa
eta modernitatea batzen dituen
nobela eskaini digu Igerabidek.

Alpatzeko moduko beste lan
bat Karlos Linazasororen Etzi
(Elkar) ipuina dugu. Narrazio
guztian zehar mantentzen da gi-

ro, tentsio bat, lehen pertso-
nan kontaturiko istorio honetan.
[puina Brunoren agurrarekin
hasten da, eta istorio guztia ho-
rren inguruan kokaturikoa da;
irakurleak pittin-pittinka desku-
brituko du Bruno, gizaki 0so be-
reziaz izateaz gain, Down sin-
dromeduna dela eta arriskuan
aurkitzen dela.

Elkar argitaletxe honek berak
plazaratu ditu frurac eta Hilpui-
nak misteriozko liburuak. Lehe-
na Jokin de Pedrok i1datzi du eta
bigarrena Joxemari Urteagak;
lan biak, misterio eta intrigaren
bidez, irakurleak harrapatzen
saiatzen dira. Gauza bera gertat-
zen da abenturazko beste bi lan
interesgarrirekin: Bidelapurrak,
matxinoak eta kutun estimatua
(Ibaizabal) eta Pellot eta Enpe-
radorearen bahiketa (Ibaizabal).
Aurrenekoa M. A. Mintegik
idatzia, 1 766an eta Azpeiti ingu-
ruetan kokaturik dagoen lana du-
gu, lapurren istorioa dena base-
rritarren iraultzarekin nahasirik
agerl zaigu amaieran ekintzez
beteriko narrazioan. Pellot eta
Enperadorearen bahiketa, be-
rriz, Inaki Mendizabal Elordik,
pirata eta kortsarioei buruzko
zenbait lan idatzi ondoren, gaz-

teentzat 1datzitako lehen nobela
dugu. Izenburuan aipatzen den
bezala Frantzian, Napoleon Elba
irla preso zegoen garaian koka-
turiko istorioa da hau, eta bertan
misterioak eta traizioak paper
garrantzitsua dute. Pellot kortsa-
rioak Napoleon askatu behar du
Elbatik, gertakariak, ordea, ez
dira uste bezala jazotzen irakur-
lea hasieratik harrapatzen duen
nobela honetan. Zalantzarik ga-
be hauxe izan da urteko albiste
on garrantzitsuenetariko bat eus-
kal HGLn.

Beste 1dazle batzuek ere
plazaratu dituzte gazteentzako
obrak, horrela, F. Morillok Sexi-
menduz (Elkar), irakaspenez be-
teritko asmo ustela, eta lratiko
sorgin basatia (Ibaizabal), Irati-
ko basoan kokaturiko sorgin,
beldur eta maitasunez beterik
abenturazko nobela, argitaratu
ditu. Joxemari Iturraldek, berriz,
Done Jakue bidearen girotutako
Santiago Bidean (Ibaizabal) no-
bela interesgarria kaleratu du;
protagonistaren maitasun histo-
rien, kezken eta nekearen lekuko
1zango gara 0so arin irakurtzen
den eta gazte literaturaren eta
heldu literaturaren artean dagoen
obra honetan. Ana Urkiza, 1. Zu-

beldia, A. Epaltza... asko izan di-
ra bere lanak —askotan oso inte-
resgarriak- plazaratu dituzten
idazleak irakurle gaztea erakarri
nahian.

Erronkei aurre egin

Panorama honen ondorioz ba-
dirudi euskal HGL aurrera egi-
ten ar1 dela, egoera onean aurkit-
zen dela. Ez dugu hori ukatuko
baina aitortu behar dugu geldial-
dia nabaritzen dela gure letretan.
Haur eta Gazte Literaturaren I'V.
[beriar Biltzarraren haritik anto-
latzaileek gizarteak markatzen
dizkigun «erronkei aurre egin»
behar diegula zioten. Euskal
HGLKk ere baditu bere erronkak
hauei aurre egiteko.

Egia da gure idazleetako bat-
zuk gero eta ezagunagoak direla
eta beren lanak itzuliak izan ohi
direla beste hizkuntza batzueta-
ra; lorpen handia izan da era be-
rean Mariasun Landa izatea An-
dersen sarirako hautagaia, edo
euskal ilustratzaileek gero eta
harrera hobea lortzea.

Albumak, euskaraz sorturi-
koak,argitaratzen hasi gara be-
rriro eta Nafarroako udalen

mankomunitateak Etxepare di-
ru-laguntza eratuz eginiko
ekarpena oso garrantzitsua izan
da; baita Pamiela eta Faktoria K
de Libros etxeen arteko elkar-
lana ere.

Aurrerapauso batzuk izan dira
literatura kritikan ere, 2007 urte
amaieran bi liburu kaleratu ziren
(Literatura eta ideologia, Utrius-
que Vasconiae eta Bela Kabela-
tik Ternuara. Atxagaren haur eta
gazte literatura, Pamiela), biak
X. Etxanizek idatziak. Lehenen-
goak liburuen bidez transmitit-
zen diren ideia eta baloreen in-
guruko azterketa da; bigarrena,
berriz, Bernardo Atxagaren
HGLren eboluzioari buruzko
ikerketa. Bertan ikus daiteke no-
la garatu zen, bere ezaugarriak
edo helduen literatura eta haur
eta gazte literatura nola erlazio-
natu diren asteasuarren lanetan,
besteak beste.

Galtzagorn elkarteak arestian
aipaturiko IV. Iberiar Biltzarra
antolatu zuten uztailaren hasie-
ran Donostian. Parte hartzaile
kopuru handia, tartean IBBYren
lehendakaria, eta ekarpen inte-
resgarriz osaturiko biltzarra izan
zen,

Baina lorpen hauen ondoan
badira kezkatzeko moduko da-
tuak. Antzerkia eta komikigintza
1a erabat bazterturik daude,
Erein etxeak antzerki lanak argi-
taratzeko apustuak ez du jarrai-
penik 1zan. Antzeko zerbait esan
daiteke euskal HGLk komunika-
bide nagusietan izan duen harre-
raz; €z dago belaunaldi berririk
gure idazleen artean eta merka-
tuko datuak, artikulu honen ha-
sieran aipatu bezala, kezkaga-
rriak dira. Are gehiago indarrean
jarri nahi den testu liburuak uz-
teko politika martxan jarriz gero;
1zan ere euskal argitaletxe han-
dienen kasuan oso egoera larrira
eraman baititzake politika berri
horrek.

Artikulu hasieran komentat-
zen genuen irakurketa maila
1igotzeko politika berriak behar
ditugu, hezkuntza eta kultura ar-
loan eginiko politika ausartak,
baina, batez ere, lanean jarraitu
beharko dugu euskarazko haur
eta gazte literatura hobetzen, be-
re eskaintza, ugaritasuna eta ka-
litatea hobetzen. W



